
Daxili ișlər naziri Sabirabadda 
vətəndașlarla görüșüb

Azərbaycan Respublikasının Daxili 
İşlər naziri general-polkovnik 
Vilayət Eyvazov aprelin 17-də 
Sabirabad Rayon Polis Şöbəsində 
növbəti vətəndaş qəbulu keçirib.
Daxili İşlər Nazirliyinin mətbuat xidmə-

tindən bildirilib ki, nazir əvvəlcə Sabirabad 
şəhərindəki ümummilli lider Heydər Əliye-
vin abidəsini ziyarət edərək əziz xatirəsini 
ehtiramla yad edib.

Sonra rayon polis şöbəsinin inzibati 
binasında İmişli, Beyləqan, Füzuli, Xo-
cavənd, Saatlı və Sabirabad rayonlarından 
qəbula gələn 132 vətəndaşın müraciətini 
dinləyən nazir onların problemlərinin həlli 
üçün nazirliyin aidiyyəti baş idarə və idarə 
rəislərinə tapşırıqlar verib.

Müraciətlərin əksəriyyəti yerindəcə 
həllini tapıb.

Prokurorluq orqanları 
beynəlxalq təșkilatlarla 

əməkdașlığı davam etdirir
Azərbaycan Respublikasının Prezidenti cənab İlham Əliyevin tövsiyə və 
tapşırıqlarına uyğun olaraq bir sıra nüfuzlu beynəlxalq təşkilatlar, o cümlədən, 
İqtisadi Əməkdaşlıq və İnkişaf Təşkilatının (OECD) Şərqi Avropa və Mərkəzi Asiya 
üçün Anti-Korrupsiya Şəbəkəsi ilə səmərəli əməkdaşlıq əlaqələri davam etdirilir.

ğurlu əməkdaşlığın təzahürü kimi 
ölkəmizin OECD tərəfindən növbəti  
V raund qiymətləndirilməsi prosesi çər-
çivəsində müvafiq müsahibələrin həyata 
keçirilməsi məqsədilə həmin qurumun 
Şərqi Avropa və Mərkəzi Asiya üçün An-
ti-Korrupsiya Şəbəkəsinin ekspertlərin-
dən ibarət nümayəndə heyətinin cari ilin 
17-21 aprel tarixlərini əhatə edəcək Bakı 
şəhərinə səfəri başlayıb.

Tədbirin ilk günü açılış nitqi ilə çıxış 
edən OECD üzrə Milli Koordinator – Baş 
Prokuror Kamran Əliyev Azərbaycan 
Respublikasının Prezidenti cənab İlham  
Əliyevin rəhbərliyi ilə demokratik və 
hüquqi dövlət quruculuğu yolunu tutan 
ölkəmizdə korrupsiyaya qarşı mübarizə 
sahəsində həyata keçirilən ardıcıl və 
sistemli tədbirlər barədə ətraflı məlumat 
verib, korrupsiyaya qarşı mübarizə sahə-
sində beynəlxalq əməkdaşlığın zəruriliyini 
vurğulayaraq, OECD ilə uğurlu əməkdaş-
lığın nəticəsi kimi həmin təşkilatın töv-
siyələri əsasında milli qanunvericilikdə 
mütərəqqi dəyişikliklər edilməsini eks-
pert heyətinin diqqətinə çatdırıb, habelə, 
hazırki dəyərləndirmənin milli qanunve-

riciliyin beynəlxalq standartlar əsasında 
qiymətləndirilərək təkmilləşdirilməsi is-
tiqamətində mühüm əhəmiyyət kəsb etdi-
yini qeyd edib.

Bundan sonra OECD-nin Şərqi Avro-
pa və Mərkəzi Asiya üçün Anti-Korrupsiya 
Şəbəkəsinin sədri Draqo Kos və Ekspert-
lər Qrupunun rəhbəri olita Vasiliaskuay-
te Şəbəkənin hazırki fəaliyyəti haqqında 
ətraflı məlumat verib, ölkəmizdə həyata 
keçirilən anti-korrupsiya islahatları, ha-
zırki dövrədək keçirilmiş qiymətləndirmə 
proseslərinə dair öz müsbət fikirlərini bö-
lüşüb, daha sonra ölkəmizin OECD tərə-
findən 5-ci raund çərçivəsində qiymətlən-
dirilməsi prosesinə dair zəruri məsələlər 
üzrə çıxış edib.

Hazırda ölkəmizin OECD-nin Şərqi 
Avropa və Mərkəzi Asiya üçün Anti-Kor-
rupsiya Şəbəkəsi tərəfindən V raund qiy-
mətləndirilməsi çərçivəsində Baş prokuror 
yanında Korrupsiyaya qarşı Mübarizə Baş 
İdarəsinin inzibati binasında dövlət orqan-
larının, qeyri-hökümət təşkilatlarının, həm-
çinin vətəndaş cəmiyyəti institutlarının nü-
mayəndələrinin iştirakı ilə müsahibələrin 
həyata keçirilməsi prosesi davam edir.

Ümummilli lider Həştərxanda anıldı

Azərbaycan xalqının ümummilli lideri Heydər Əliyevin 100 illik yubileyinin 
Rusiya Federasiyasının Həştərxan vilayətində təntənəli şəkildə qeyd edilməsi 
məqsədilə Həştərxan vilayətinin qubernatoru İqor Babuşkin tərəfindən 
Tədbirlər planı imzalanıb. Planda müxtəlif forumların, dəyirmi masaların, 
dialoqların, sərgi və müsabiqələrin, ağacəkmə aksiyalarının, konsert 
proqramlarının, Azərbaycan günlərinin və ulu öndərin siyasi fəaliyyətinə həsr 
edilmiş bir çox tədbirlərin keçirilməsi nəzərdə tutulub. Abşeron Rayon İcra 
Hakimiyyətinin başçısı Abdin Fərzəliyev məhz, bu istiqamətdə görüləcək işlərin 
müzakirəsi və qarşılıqlı əlaqələndirilməsi məqsədilə Həştərxanda olub.

Səfər zamanı öncə Həştərxan şəhə-
rinin mərkəzində yerləşən Heydər Əliyev 
parkında ulu öndərin abidəsi ziyarət edi-
lib, dahi şəxsiyyətin abidəsi önünə əklil və 
gül dəstələri qoyulub. Vilayətin hökumət 
üzvlərinin iştirakı ilə ulu öndərin xatirə-
sinə ağaclar əkilib. Volqa çayı sahilində 

yerləşən bu parkda Azərbaycan tərəfin-
dən aparılan əsaslı təmir-bərpa və geniş 
yaşıllaşdırma işlərinə birgə baxış keçirilib, 
Heydər Əliyev parkını Volqa çayının qarşı 
tərəfi ilə birləşdirən “Dostluq Körpüsü”ndə 
tamamlanmış yenilənmə işləri ilə tanışlıq 
olub. Ardınca Həştərxan şəhərində yer-

ləşən II Dünya müharibəsi zamanı həlak 
olanların xatirəsinə ucaldılmış “Qardaş-
lıq məzarlığı” ziyarət edilib, əbədi məşəl 
önünə güllər düzülüb.

Sonra A.Fərzəliyev Həştərxan vilayə-
tinin qubernatoru İqor Babuşkin ilə görü-
şüb. Prezident İlham Əliyevin Azərbaycan 
ilə Rusiya arasında dostluq əlaqələrinin 
inkişafında xüsusi rolunun olduğunu vur-
ğulayan İ.Babuşkin ulu öndərin xatirəsinin 
Həştərxan vilayətində hər zaman ehtiram-
la yad edildiyini deyib.

lu öndərin 100 illik yubileyinə həsr 
olunmuş tədbirlərin təntənəli şəkildə ke-
çirilməsi məqsədilə Həştərxan vilayətinin 
qubernatoru İqor Babuşkinin sərəncamı 
ilə yaradılmış Təşkilat komitəsinin üzvləri 
ilə Azərbaycan İş Mərkəzində müşavirə 
keçirilib. Müşavirədə Həştərxan vilayə-
tində və ölkəmizdə keçiriləcək birgə təd-
birlər bir daha nəzərdən keçirilib, həmin 
tədbirlərin qarşılıqlı koordinasiya edilməsi 
və nəzərdə tutulan geniş tərkibli forum və 
görüşlərlə bağlı bir sıra məsələlər ətraflı 
müzakirə edilib. 

Sonra Həştərxan şəhərində yerləşən 
Heydər Əliyev adına 11 saylı tam orta mək-
təb ziyarət edilib.  Heydər Əliyev Fondu 
tərəfindən yenidən qurularaq əsaslı təmir 
edilmiş məktəbin direktoru T.Tixomirova 
ulu öndərin 100 illik yubileyi ilə bağlı mü-
sabiqələrin, telekörpü formatında dialoqun 
və digər müxtəlif səpkidə bir sıra tədbirlə-
rin keçirildiyini, Abşeron rayonu, Xırdalan 
şəhər 1 saylı orta məktəblə birgə bir neçə 
layihə üzərində işlədiklərini bildirib.

ABȘ dövlət katibinin köməkçisi Ermənistanın davamlı 
hərbi-siyasi təxribatları barədə məlumatlandırılıb

Dünən Xarici İşlər naziri Ceyhun Bayramov ilə ABŞ 
dövlət katibinin Avropa və Avrasiya məsələləri üzrə 
köməkçisi vəzifəsini icra edən Derek Hoqan arasında 
telefon danışığı olub.

Telefon danışığı zamanı 
Azərbaycan ilə ABŞ arasında 

əməkdaşlıq gündəliyində du-
ran aktual məsələlər, region-

da cari vəziyyət, o cümlədən, 
Ermənistanla Azərbaycan 
arasında sülh gündəliyi mü-
zakirə mövzusu olub.

Nazir Ceyhun Bayramov 
Azərbaycan ilə ABŞ arasında 
müxtəlif sahələr üzrə ikitərəfli 
və çoxtərəfli əməkdaşlıq gün-
dəliyinin mövcudluğundan 
bəhs edərək, münasibətlərin 
inkişafında qarşılıqlı təmas-
ların əhəmiyyətini qeyd edib. 
Postmünaqişə dövründə böl-
gədə mövcud vəziyyət, Er-
mənistan tərəfindən törədilən 
davamlı hərbi-siyasi təxribat-
ların Azərbaycanın sülh və 
quruculuq səylərinə xələl gə-
tirdiyini diqqətə çatdırıb. Bu 
xüsusda, Ermənistanın hələ 
də silahlı qüvvələrini Azər-
baycan ərazisindən çıxarma-
dığını, Azərbaycanın erməni 
sakinlərin reinteqrasiyasiya 
səylərinə maneçilik törətdiyi, 

açın yolundan sui-istifadə-
nin qarşısını almaq məqsə-

dilə sərhəd-keçid məntəqəsi 
yaradılması təklifinə qarşı 
çıxdığı barədə məlumat ve-
rilib. Ermənistan tərəfindən 
atılan qeyri-konstruktiv ad-
dımlara baxmayaraq, Azər-
baycanın sülh gündəliyinin 
irəli aparılması istiqamətində 
səylərin davam etdirilməsin-
də qərarlı olduğu bildirilib.

Derek Hoqan bölgədə da-
vamlı sülhün və təhlükəsizli-
yin bərqərar edilməsi üçün 
Azərbaycan və Ermənistan 
arasında normallaşma pro-
sesinin uğurla nəticələnməsi-
nin, mövcud məsələlərin da-
nışıqlar yolu ilə həllinin vacib 
olduğunu bildirib. ABŞ-nin 
sülh prosesinə dəstək ver-
məyə hazır olduğunu diqqətə 
çatdırıb.

Telefon danışığı zamanı, 
həmçinin qarşılıqlı maraq 
doğuran digər məsələlər ət-
rafında fikir mübadiləsi apa-
rılıb.

YAP nümayəndə heyəti İstanbulda 
Ayasofya məscidini ziyarət edib

yə ə eyəti i  rkiyəyə sə əri  t
Yeni Azərbaycan Partiyası (YAP) Sədrinin müavini – Mərkəzi Aparatın rəhbəri 
Tahir Budaqovun başçılıq etdiyi nümayəndə heyəti aprelin 15-də İstanbulda 
Ayasofya məscidini ziyarət edib.

YAP İdarə Heyətinin üzvləri, deputat-
lar Hikmət Məmmədov, Pərvin Kərimza-
də, Azərbaycan–Türkiyə dostluq qrupu-
nun üzvü Ramil Həsən və YAP Nərimanov 
rayon təşkilatının sədri Samir Vəliyevdən 
ibarət nümayəndə heyətinə bu qədim dini 
məbədin tarixi haqqında ətraflı məlumat 
verilib.

Bildirilib ki, istifadəyə verildiyi 537-ci 
ildən 1453-cü ilədək kilsə, həmin tarixdən 
1934-cü ilədək məscid, sonradan muzey 
olan Ayasofya yenidən məscid-muzey 
kimi fəaliyyət göstərir. Türkiyə Nazirlər 
Kabinetinin 1934-cü il noyabrın 24-də 
qəbul etdiyi qərarla Ayasofya məscid 
kimi fəaliyyətinin dayandırıb, muzey ola-
raq ziyarətçilərin üzünə açılıb. 2020-ci il 
iyulun 10-da Türkiyənin Dövlət Şurası 
(Danıştay) Ayasofyanın muzey kimi fəa-
liyyət göstərməsi ilə bağlı 1934-cü ildə 
qəbul olunan qərarı ləğv edib. Həmin gün 
Prezident Rəcəb Tayyib Ərdoğan Aya-
sofyanın məscidə çevrilməsi haqqında 
fərman imzalayıb. Beləliklə, 1985-ci ildə  

NESCO-nun Ümumdünya İrs Siyahısı-
na daxil edilən Ayasofya 86 ildən sonra 
yenidən müsəlmanlar üçün ibadət yerinə 
çevrilib.

Nümayəndə heyətinin üzvləri Aya-
sofya məscidi ilə tanışlıqdan sonra 
vətəndaşlara söhbət ediblər. Bildirilib ki, 
Türkiyə-Azərbaycan birliyi dünyada və re-
gionda böyük əhəmiyyətə malikdir. Vətən-
daşlar da “Bir millət, iki dövlət” tezisini bir 

daha xatırladıblar. Sonra nümayəndə 
heyəti Fatih Bələdiyyəsinin nəzdindəki ki-
tabxanada olub. YAP nümayəndə heyəti-
nin üzvlərinə kitabxananın fəaliyyəti barə-
də məlumat verilib.

Bildirilib ki, buradakı kitab fondu həm 
tələbələr, həm də vətəndaşlar üçün əlça-
tandır. Nümayəndə heyətinin üzvləri daha 

sonra Bağcılar Bələdiyyəsinin təşkil etdiyi 
xalq iftar mərasimində iştirak ediblər.

Dostluq və qardaşlıq mesajlarının ve-
rildiyi iftar mərasimində dünyaya nümunə 
olan Azərbaycan-Türkiyə birliyinin sar-
sılmazlığı bir daha vurğulanıb. Bildirilib 
ki, Azərbaycan və Türkiyə tarixlərinin ən 
mürəkkəb dövrlərində bir-birinə dəstək 
olublar. Türkiyə son 20 ildə Prezident Rə-
cəb Tayyib Ərdoğanın liderliyi ilə böyük və 
şərəfli inkişaf yolu keçib və dünyada söz 
sahibinə çevrilib.

YAP nümayəndə heyəti İstanbulun 
Zeytinburnu ərazisindəki İmam Cəfəri Sa-
diq məscidində yerli sakinlərlə görüşüb. 
Görüşdə Azərbaycanın və Türkiyənin va-
hid yumruq kimi bütün milli hədəfləri real-
laşdırmaq əzmində və iqtidarında olduğu 
diqqətə çatdırılıb. Qeyd olunub ki, Azər-
baycan və Türkiyə arasında münasibətlər 
ölkələrimizin rəhbərləri tərəfindən daha 
yüksək səviyyəyə çatdırılmaqda, bir sıra 
sahələr üzrə isə keyfiyyətcə yeni müstə-
viyə keçməkdədir.

Bununla da YAP nümayəndə heyəti-
nin Türkiyəyə səfəri başa çatıb.

Müstəqil Azərbaycan dövlətinin qurucusu və memarı
Azərbaycan Respublikasında 2023-cü ilin “Heydər Əliyev 
İli” elan edilməsi ilə əlaqədar həyata keçirilən silsilə 
tədbirlərin davamı olaraq aprelin 17-də Şərur rayonunda 
ulu öndər Heydər Əliyevin 100 illiyinə həsr olunmuş 
konfrans keçirilib.

Konfransda Şərur, Kəngərli və Sədərək rayon prokurorluqla-
rının əməkdaşları, hüquq-mühafizə və digər dövlət hakimiyyəti 
orqanlarının nümayəndələri iştirak ediblər.

Tədbirdə Şərur rayon prokuroru Xalid Ağayevin Azərbaycan 
dövlətinin memarı və qurucusu, ümummilli lider Heydər Əliyevin 
xalqımız qarşısındakı tarixi xidmətlərinə dair “Heydər Əliyev – 
müstəqil Azərbaycan dövlətinin qurucusu və memarı” mövzu-
sunda çıxışı dinlənilib.

Konfransda Kəngərli rayon prokuroru Talıb Məmmədov “ lu 
öndər Heydər Əliyevin irsi milli sərvətimizdir”, Sədərək rayon 
prokuroru Vahid Mustafayev “Azərbaycan gəncliyində ulu öndər 
Heydər Əliyevin rolu” və Yeni Azərbaycan Partiyası Şərur rayon 
təşkilatının sədri Əmir Babayev “ lu öndər Heydər Əliyev müasir 

gənclər siyasətinin banisidir” mövzularında çıxış edib.
Tədbir iştirakçıları Azərbaycan Respublikasının Baş Pro-

kurorluğunun təşəbbüsü ilə hazırlanmış “Heydər Əliyev sal-
naməsi – Qanun naminə” adlı filmə baxıblar.

